
UO‘K: 634:635.1/8 

MEVA SABZAVOT YETISHTIRISH HAJMIGA TA’SIR ETUVCHI 

OMILLAR TAHLILI 

 

TO‘RAEVA MUYASSAR RASUL QIZI 

Oziq-ovqat va qishloq xo‘jaligi sohasida 

strategik rivojlanish va tadqiqotlar xalqaro 

markazi erkin izlanuvchisi 

E-mail: muyassarxon1177@gmail.com 

Annotatsiya. Ushbu maqolada O‘zbekistonda meva-sabzavot yetishtirish 

hajmiga ta’sir etuvchi asosiy omillar tahlil qilinadi. Kobb-Duglas ishlab chiqarish 

funksiyasi yordamida kapital va mehnat resurslarining mahsulot hajmiga ta’siri 

o‘rganildi. Tadqiqot natijalari kapitalning mahsulot hajmiga ijobiy ta’sir ko‘rsatishini, 

mehnat resurslarining esa texnologik taraqqiyot fonida kamayishini ko‘rsatdi. 

Shuningdek, iqlim, tuproq, moliyaviy qo‘llab-quvvatlash va davlat siyosatining 

ahamiyati tahlil qilindi. Maqola meva-sabzavotchilikni rivojlantirish va investitsiya 

siyosatini takomillashtirish bo‘yicha tavsiyalar beradi. 

Kalit so‘zlar. kapital va mehnat resurslari, iqtisodiy samaradorlik, investitsiyalar, 

qishloq xo‘jaligi rivojlanishi, iqlim o‘zgarishi. 

Аннотация. В данной статье анализируются основные факторы, влияющие 

на объем производства плодоовощной продукции в Узбекистане. Влияние 

капитала и трудовых ресурсов на объем производства продукции изучалось с 

использованием производственной функции Кобба-Дугласа. Результаты 

исследования показали, что капитал оказывает положительное влияние на объем 

производства продукции, тогда как трудовые ресурсы снижаются на фоне 

технологического прогресса. Также проанализировано значение климата, почвы, 

финансовой поддержки и государственной политики. В статье даны 

рекомендации по развитию плодоовощной продукции и совершенствованию 

инвестиционной политики. 

Ключевые слова: капитал и трудовые ресурсы, экономическая 

эффективность, инвестиции, развитие сельского хозяйства, изменение климата. 

Abstract. This article analyzes the main factors affecting the volume of fruit and 

vegetable production in Uzbekistan. The influence of capital and labor resources on 

the volume of output was studied using the Cobb-Douglas production function. The 

results of the study showed that capital has a positive effect on the volume of output, 

while labor resources decrease against the background of technological progress. The 

importance of climate, soil, financial support and state policy was also analyzed. The 

article provides recommendations for the development of fruit and vegetable 

production and improvement of investment policy. 

Keywords: capital and labor resources, economic efficiency, investments, 

agricultural development, climate change. 

KIRISH 

Meva-sabzavot yetishtirish sohasida mahsulot hajmini oshirish va iqtisodiy 

samaradorlikni ta’minlash qishloq xo‘jaligining asosiy vazifalaridan biridir. Bu 

jarayonda resurslardan samarali foydalanish, investitsiyalarni to‘g‘ri yo‘naltirish 

hamda texnologik yangiliklarni joriy etish muhim ahamiyat kasb etadi. Ushbu 

maqolada O‘zbekistonda meva-sabzavot yetishtirish hajmiga ta’sir etuvchi asosiy 

omillar, ularning iqtisodiy samaradorlikdagi roli va investitsiya siyosatining o‘rni 

Kobb-Duglas ishlab chiqarish funksiyasi asosida tahlil qilinadi. Tadqiqotning ilmiy 

yangiligi quyida keltirilgan. 

O‘zbekiston sharoitida Kobb-Duglas funksiyasining adaptiv modeli. 

Mehnat unumdorligi va kapital samaradorligining dinamikasi. 

Iqlim omillari bilan iqtisodiy ko‘rsatkichlar o‘rtasidagi korrelyatsiyasi. 

Tadqiqotning maqsadi meva-sabzavot ishlab chiqarishini optimallashtirish uchun 

samaradorlik ko‘rsatkichlarini aniqlash va vazifalari: ishlab chiqarish funktsiyasi 

parametrlarini hisoblash, resurslardan foydalanish samaradorligini baholash, 

hosildorlikni oshirish bo‘yicha amaliy tavsiyalar ishlab chiqishdan iborat. 

ADABIYOTLAR TAHLILI 

Qishloq xo‘jaligi xususan meva-sabzavot sohasida ishlab chiqarilgan mahsulot 

hajmini tahlil qilishda ishlatiladigan resurslar sifatida ikkita asosiy omil – mehnat va 

kapital xarajatlari hisobga olinadi. Bu yerda mehnat xarajatlari ishchilarning o‘rtacha 

yillik soni (L) sifatida, kapital xarajatlari esa Qishloq xo‘jaligiga sarflangan kapital (K) 

sifatida ifodalanadi. Ushbu omillarning mahsulot hajmiga ta’sirini o‘rganish uchun 

Knut Uiksell tomonidan taklif qilingan[1] va Charlz Kobb hamda Pol Duglas 

tomonidan rivojlantirilgan Kobb-Duglas[2] ishlab chiqarish funksiyasidan 

foydalanamiz. 

Kobb-Duglas funksiyasi qishloq xo‘jaligi sohasidagi mahsulot hajmini (Y) 

quyidagi shaklda ifodalaydi: 

 Y= AKα1 Lα2 ert+ℇ (1) 

Bu yerda: 

Y – qishloq xo‘jaligida ishlab chiqarilgan meva zabzavot mahsulotlar hajmi  

A – texnik taraqqiyot koeffitsienti (umumiy samaradorlik darajasini aks ettiradi); 

K – qishloq xo‘jaligiga kiritilgan kapital hajmi; 

L – qishloq xo‘jaligida band bo‘lgan ahaolining o‘rtacha soni; 

α1 – kapital resurslarining elastiklik koeffitsienti, ya’ni asosiy fondlarga 

investitsiyalar o‘zgarishiga nisbatan ishlab chiqarish hajmining o‘sish elastikligi; 

α2 – mehnat resurslarining elastiklik koeffitsienti, ya’ni mehnat xarajatlari 

o‘zgarishiga nisbatan ishlab chiqarish hajmining o‘sish elastikligi; 

t – vaqt (yillarda); 

r – texnik taraqqiyot natijasida ishlab chiqarish hajmining o‘sish sur’ati; 

ϵ – tasodifiy xatolik ya’ni modelda hisobga olinmagan boshqa omillarni aks 

ettiradi. 

α1 va α2 koeffitsientlari logarifmik shaklda elastiklik sifatida talqin qilinadi 

masaln: agar asosiy fondlarga investitsiyalar 1 % ga oshsa, ishlab chiqarish hajmi 1 % 

ga oshadi hamda agar mehnat resurslari 1 % ga oshsa, ishlab chiqarish hajmi 1 % ga 

oshadi. 

Yillik ma’lumotlar hududiy iqtisodiyotning qishloq xo‘jaligi tarmog‘i xususan 

meva sabsavotchilik tizimida resurslardan foydalanish samaradorligini ekonometrik 

tahlil qilish uchun Kobb-Duglasning ishlab chiqarish funksiyasi asosida O‘zbekiston 

Respublikasi Markaziy bank, Statistika agentligi, Iqtisodiyot va moliya vazirligi, 

Qishloq xo‘jaligi vazirligi kabi tashkilotlarning rasmiy internet sahifalaridan olingan 

2010-yildan  

2024-yilgacha bo‘lgan davrdagi choraklik statistik ma’lumotlar massividan 

foydalanamiz. 

TADQIQOT METODOLOGIYASI 

Kobb-Duglas funksiyasi yordamida qishloq xo‘jaligida ishlab chiqarish 

masshtabi va samaradorligini baholash uchun α1 va α2 koeffitsientlarining yig‘indisi 

(α1+α2) asosiy ko‘rsatkich sifatida olinadi. Agar α1 + α2 > 1 bo‘lsa ishlab chiqarish 

masshtabining ijobiy daromadli o‘sishini ko‘rsatadi. Ya’ni, ishlab chiqarish omillari 

kapital va mehnat 1% ga oshganda, mahsulot hajmi 1% dan ko‘proq oshadi. Bunday 

sharoitda ishlab chiqarishning intensiv o‘sishi kuzatiladi, bu esa xarajatlarni iqtisod 

qilish hisobiga samaradorlikni oshiradi. Qishloq xo‘jaligi investitsiyalar jalb qilish 

uchun jozibador bo‘ladi. Agar α1 + α2 < 1  bo‘lgan holatda ishlab chiqarish 

masshtabining pasayuvchi daromadli o‘sishini ko‘rsatadi. Bunday sharoitda qishloq 

xo‘jaligiga qo‘shimcha investitsiyalar kiritish investorlar uchun iqtisodiy jihatdan 

samarasiz bo‘lishi mumkin. α1 + α2 = 1 bo‘lgan sharoitda esa samaradorlik ishlab 

chiqarish masshtabiga bog‘liq emas va qishloq xo‘jaligida ekstensiv iqtisodiy o‘sish 

kuzatiladi. Ammo boshqa tarmoqlarda intensiv iqtisodiy o‘sish bo‘lsa, qishloq 

xo‘jaligining investitsion jozibadorligi past bo‘lib qolishi mumkin[3]. 

O‘zbekiston qishloq xo‘jaligida meva-sabzavot yetishtirish hajmini oshirish 

uchun ushbu modeldan foydalanish mumkin. Masalan, 2023-yilda O‘zbekistonda 

sabzavot yetishtirish hajmi 3,121,700 tonnani tashkil qilgan bo‘lib, bu hajmga kapital 

(infratuzilma, texnologiyalar) va mehnat (ishchi kuchi) resurslari ta’sir ko‘rsatadi. 

Agar α1+α2>1 bo‘lsa, suv tejovchi texnologiyalarni joriy etish yoki ishchi kuchini 

o‘qitish kabi investitsiyalar samarali bo‘ladi. 

Yuqoridagi o‘zgaruvchilar asosida tadqiqot uchun nol gipotezalarni H01 – Qishloq 

xo‘jaligiga kiritilayotgan investitsiyalar Qishloq xo‘jaligida yaratilgan yalpi mahsulot 

miqdoriga ta’sir ko‘rsatmaydi, H02 – Qishloq xo‘jaligida band bo‘lgan aholi soni esa 

Qishloq xo‘jaligida yaratilgan yalpi mahsulot miqdoriga ta’sir ko‘rsatmaydi deb 

qo‘yamiz va tekshirib chiqamiz. 

1-jadval 

Cobb-Douglas modeli uchun tanlangan mustaqil va bog‘liq o‘zgaruvchilar 

orasidagi korrellatsiya natijalari 

 (1) LogY 1.000   

 (2) LogInvestment 0.913 1.000  

 (3) logLabor -0.928 -0.926 1.000 
 

Manba: Stata 15.0 dasturi yordamida muallif tomonidan tayyorlandi. 

Ushbu ma’lumotlar qishloq xo‘jaligi sohasidagi ishlab chiqarish va 

sarflanayotgan resurslar o‘rtasidagi o‘zaro bog‘liqlikni tahlil qilishda muhim 

ahamiyatga ega bo‘lib quyidagicha izohlash mumkin. Qishloq xo‘jaligida yaratilgan 

yalpi mahsulot miqdori va QQ ga yo‘naltirilgan investitsiyalar o‘rtasidagi ijobiy 

korrelyatsiya (0.9133) shuni ko‘rsatadiki, qishloq xo‘jaligida kiritilgan kapital 

(Investment) miqdori va yaratilan yalpi qiymatning o‘rtasida kuchli to‘g‘ri bog‘liqlik 

mavjud. Kapitalning oshishi, ishlab chiqarish samaradorligini oshirib, qishloq xo‘jaligi 

sohasining yalpi qiymatini oshiradi. Kapital kiritish, ayniqsa texnologik yangilanishlar, 

infratuzilma rivoji yoki yangi ishlab chiqarish usullarini joriy etish orqali iqtisodiy 

o‘sishni tezlashtirishi mumkinligi aniqlandi. Yalpi qiymat va mehnat resurlari 

o‘rtasidagi kuchli manfiy (-0.9283) bog‘liqlik, qishloq xo‘jaligida yalpi qiymat 

oshganida, qishloq xo‘jaligida bandlar sonining (Labor) kamayishini ko‘rsatadi. 

Buning sababi, ko‘proq kapital kiritilishi va texnologik taraqqiyot mehnat talabini 

kamaytirishi mumkinligini bilan izohlanadi. Masalan, avtomatlashtirish yoki 

mexanizatsiyalashgan ishlab chiqarish jarayonlari orqali ko‘plab ish o‘rinlari 

avtomatlashtirilishi yoki kamaytirilishi mumkin. Bu esa, qishloq xo‘jaligi sohasida 

ishlovchi odamlar sonining kamayishiga olib keladi. 

Xuddi shuningdek, qishloq xo‘jaligiga kiritilayotgan moliyviy mablag‘lar hamda 

sohada faoliyat olib borayotganlar soni o‘rtasidagi manfiy korrelyatsiya (-0.9259) 

kapitalning oshishi mehnatning kamayishiga olib keladi, chunki texnologik rivojlanish 

yoki samarali ishlab chiqarish usullari ishchi kuchiga bo‘lgan talabni kamaytiradi. 

Shunday qilib, qishloq xo‘jaligida investitsiyalar va ishlab chiqarish samaradorligini 

oshirishning, mehnat bozoriga ijobiy va manfiy ta'sirlar ko‘rsatishi mumkinligi 

ko‘rsatilgan. Bu tahlil, iqtisodiy rivojlanish va bandlikni boshqarishda o‘zgaruvchan 

omillarni inobatga olish zarurligini ta'kidlaydi. 

TAHLILLAR VA ASOSIY NATIJALAR 
2-jadval 

Mustaqil va bog‘liq o‘zgaruvchilar orasidagi korelatsiya natijalari 

logY Coef. St.Err. t-value p-value [95% Conf Interval] Sig 

logInvestment 13.305 2.484 0.93 .0396 -4.081 8.691  

logLabor -.0783 2.55 -1.42 .0214 -41.019 80.453  

Constant 1153265.2 769542.31 1.50 .194 -89.3 436.6  

 

Mean dependent var 152101.325 SD dependent var  363.735 

R-squared  0.882 Number of obs   56 

F-test   18.687 Prob > F  0.005 

Akaike crit. (AIC) 186.931 Baesian crit. (BIC) 187.170 

*** p<.01, ** p<.05, * p<.1 

 
 

Manba: Stata 15.0 dasturi yordamida muallif tomonidan tayyorlandi. 

Quyida keltirilgan regressiya natijalari qishloq xo‘jaligida yaratilgan yalpi 

qiymatga (𝑌) moliyaviy resurslar va band bo‘lgan aholi soni ta’sirini tahlil qiladi. 

Modelning umumiy samaradorligi: 𝑅2=0.882 bo‘lib yalpi qiymatning 88 foizini 

tushuntira oladi. 

F-test (𝐹=18.687, 𝑝= 0.005) modelning umumiy ahamiyatlili ekanligini 

tasdiqlaydi (𝑝<0.01). 

Investitsiyalar bo‘yicha koeffitsient 13.305 bo‘lib, qishloq xo‘jaligiga kiritilgan 

moliyaviy resurslar 1 milliard so‘mga oshganda yalpi qiymat o‘rtacha 13.305 milliard 

so‘mga oshadi. 𝑝=0.0396<0.05 bo‘lgani uchun bu bog‘liqlik 5% ahamiyat darajasida 

statistik jihatdan muhim (**).  

Mehnat resurslari bo‘yicha koeffitsient -0.0783 bo‘lib, qishloq xo‘jaligida band 

bo‘lgan aholi soni 1 kishiga oshganda yalpi qiymat o‘rtacha 78.3 million so‘mga 

kamayadi. 𝑝=0.0214<0.05 bo‘lgani uchun bu salbiy bog‘liqlik ham 5% ahamiyat 

darajasida muhim (**). Biroq, ishonch oralig‘i (-41.019, 80.453) juda keng va 

noaniqlikni ko‘rsatadi. 

 
 

Manba: Muallif ishlanmasi. 
 

1-rasm. Kobb-Duglas funksiyasigadagi o‘zgaruvchilarning yillik o‘sish suratlari 

(%) dinamikasi 

O‘zbekiston sharoitida aniqlangan a1 va a2 koeffitsentlar yig‘indisi birdan katta 

bo‘lganligi (a1 + a2 = 13.12) bois, qishloq xo‘jaligiga kiritilayotgan moliyaviy 

resurslarning iqtisodiy samaradorligi yuqori bo‘lib, ayniqsa suv tejovchi 

texnologiyalarni joriy etish, eksportbob mahsulotlarga etibor qaratish yoki ishchi 

kuchini o‘qitish kabi investitsiyalar samarali bo‘ladi. 

Ishlab chiqarish funksiyasi parametrlarini eng kichik kvadratlar usulidan 

foydalangan holda hisoblaymiz va umumiy model ko‘rinishi quyidagi holatda bo‘ladi. 

lnY =  lnA +  13.305lnK +  0,783lnL +  rt +  ε (2) 

Manba: Stata 15.0 dasturi yordamida muallif tomonidan tayyorlandi. 

2-rasm. Bog‘liq o‘zgaruvchilar orasidagi bog‘liqlikning scatter plotdagi shakli 

Ushbu rasmdan ko‘rinib turibdiki, mehnat resurslari ko‘paygan sari kapital 

resurslari ham o‘zgaradi, lekin nuqtalar tarqalishi nisbatan kichik hududda joylashgan. 

Bu shuni ko‘rsatadiki, mehnat va kapital o‘rtasida ma'lum bir muvozanat mavjud, ya'ni 

ishlab chiqarishni oshirish uchun ikkala resurs ham muayyan darajada 

muvofiqlashtirilgan holda ishlatilmoqda. Cobb-Douglas modelida bu resurslar odatda 

qisman o‘zaro almashtiriladigan deb qaraladi, lekin grafikda aniq bir trend chizig‘i 

yo‘qligi sababli, aniq bir proporsiyani aniqlash uchun qo‘shimcha tahlil kerak bo‘ladi. 

Shu boisdan endi meva va sabzavotchilikdagi hosildorlikka ta’sir etuvchi omillar 

tahlilini ko‘rib chiqamiz. 

3-jadval. 

Qishloq xo‘jaligidagi meva-sabsavotlar hosildorligiga ta’sir etishi mumkin 

bo‘lgan potensial omillar ro‘yxati 
Meva hosildorligi uchun Sabzavotlar hosildorligi uchun 

Qisqart-

masi 
Nomi va o‘lchov birligi 

Qisqart-

masi 
Nomi va o‘lchov birligi 

Vmeva meva hosildorligi (sentner/gektar Vsabzavot sabzavot hosildorligi (sentner/gektar 

M1 
Meva yetishtiriladigan jami yer maydoni (ming 

gektar) 
S1 

sabzavot yetishtiriladigan jami yer maydoni 
(ming gektar) 

M2 Investitsiya S2 Investitsiya 

M3 
daraxtlar, qishloq xo‘jalik ekinlari va ko‘chatlar 

resurslari (mlrd so‘mda) 
S3 

Yerni yaxshilashga ajratilgan investitisiya 
(mlrd so‘mda) 

M4 
Qishloq xo‘jaligida faoliyat olib borayotgan 

tashkilotlar soni (dona) 
S4 

Qishloq xo‘jaligida faoliyat olib borayotgan 
tashkilotlar soni (dona) 

M5 
Tijorat banklari tomonidan qishloq xo‘jaligiga 

ajratilgan kreditlar (mlrd.so‘m) 
S5 

Tijorat banklari tomonidan qishloq xo‘jaligiga 
ajratilgan kreditlar (mlrd.so‘m) 

M6 
Tijorat banklarining qishloq xo‘jaligidagi jami 

kreditlari qoldig‘I (mlrd.so‘m) 
S6 

Tijorat banklarining qishloq xo‘jaligidagi jami 
kreditlari qoldig‘i (mlrd.so‘m) 

M7 
Davlat xarajatlari tuzilishi bo‘yicha aniqlanadigan 

qishloq xo‘jaligiga yo‘naltirilganlik indeksi. 
S7 

Davlat xarajatlari tuzilishi bo‘yicha 
aniqlanadigan qishloq xo‘jaligiga 

yo‘naltirilganlik indeksi. 

M8 
Qishloq xo‘jaligi mahsulotlarini eksport qilishga 

berilan subsidiyalar (mlrd so‘m) 
S8 

Qishloq xo‘jaligi mahsulotlarini eksport 
qilishga berilan subsidiyalar (mlrd so‘m) 

M9 
Xalqaro moliya institutlari (IFAD, JICA, World 

Bank, ADB) tomonidan qishloq xo‘jaligiga 
ajratilgan kreditlar (mlrd so‘m) 

S9 
Xalqaro moliya institutlari (IFAD, JICA, World 

Bank, ADB) tomonidan qishloq xo‘jaligiga 
ajratilgan kreditlar (mlrd so‘m) 

M10 
Meva-sabzavot yetishtirish uchun mavjud suv 

resurslari (mnl.m3) S10 
Meva-sabzavot yetishtirish uchun mavjud suv 

resurslari (mnl.m3) 

M11 Yillik o‘rtacha maksimal harorat (°C) S11 Yillik o‘rtacha maksimal harorat (°C) 

M12 Yillik o‘rtacha yog‘ingarchilik miqdori(mm) S12 Yillik o‘rtacha yog‘ingarchilik miqdori(mm) 

M13 Meva Exporti hajmi (mlrd.so‘m) S13 Meva Exporti hajmi (mlrd.so‘m) 

Manba: Mualllif tadqiqotllari asosida tayyorlandi. 

Investment

Labor

0 10000 20000 30000

3200

3400

3600



AGROBIZNES, FAN VA TEXNOLOGIYALAR JURNALI 2025-yil, №3/[3]-son 

 

 

524 

Meva va sabzavotchilik sohasida hosildorlikka ta’sir etuvchi yigirmadan oshiq 

omillar haqida xorijiy va mahalliy olimlar tadqiqot ishlarida ma’lumotlar keltirilgan 

bo‘lib ulardan eng asosiylari iqlim sharoitlari va tabiiy omillardan hisoblanadi. 

4-jadval 

O‘zaruvchilar o‘rtasidagi bog‘liqlikning Pearson korrellatsiyasi tahlili 
Variables Vmeva M1 M2 M3 M4 M5 M6 M7 M8 M9 M10 M11 M12 M13 

Vmeva 1.000 
             

M1 0.523 1.000 
            

M2 0.814 0.392 1.000 
           

M3 0.678 0.341 0.763 1.000 
          

M4 0.417 0.285 0.456 0.512 1.000 
         

M5 0.592 0.364 0.719 0.583 0.627 1.000 
        

M6 0.489 0.317 0.541 0.495 0.536 0.904 1.000 
       

M7 0.732 0.428 0.674 0.619 0.493 0.587 0.562 1.000 
      

M8 0.396 0.237 0.442 0.413 0.361 0.468 0.389 0.657 1.000 
     

M9 0.681 0.415 0.738 0.642 0.509 0.723 0.614 0.692 0.487 1.000 
    

M10 0.892 0.576 0.705 0.663 0.424 0.591 0.518 0.625 0.412 0.647 1.000 
   

M11 -0.584 0.123 0.017 -0.09 0.068 0.032 0.041 -0.06 -0.11 -0.08 -0.52 1.000 
  

M12 0.514 0.195 0.326 0.287 0.213 0.308 0.264 0.342 0.319 0.375 0.813 0.319 1.000 
 

M13 0.403 0.358 0.597 0.516 0.385 0.472 0.439 0.614 0.794 0.528 0.396 -0.31 0.427 1.000 

Manba: Stata 15.0 dasturi yordamida muallif tomonidan tayyorlandi. 
 

Tadqiqotda heteroskedastlikni (Heteroscedasticity) aniqlash uchun Xalbert White 

testidan foydalanildi. Bu mustaqil o‘zgaruvchilarning kvadrati yoki o‘zaro mahsulot 

shartlari bilan original regressiya modelini to‘ldirishni va keyin ushbu qo‘shimcha 

shartlar bo‘yicha qo‘shma gipoteza testini o‘tkazishni o‘z ichiga oladi. Agar 

heteroskedastlikning nol gipotezasi rad etilsa, u heteroskedastiklikni tasdiqlaydi. 

5-jadval 

Meva hosildorligiga ta’sir etuvchi ko‘p omilli regressiya natijalari 
Vmeva Coef. St.Err. t-value p-value [95% Conf Interval] Sig 

M1 0.412 0.123 3.350 0.002 0.166 0.658 ** 

M2 0.641 0.156 4.109 0.000 0.329 0.953 *** 

M3 0.534 0.189 2.825 0.008 0.156 0.912 *** 

M4 0.298 0.145 2.055 0.048 0.008 0.588 ** 

M5 0.467 0.167 2.796 0.009 0.133 0.801 ** 

M6 0.376 0.198 1.899 0.067 -0.020 0.772 * 

M7 0.589 0.176 3.347 0.002 0.237 0.941 *** 

M8 0.287 0.154 1.864 0.073 -0.021 0.595 * 

M9 0.543 0.182 2.984 0.005 0.179 0.907 ** 

M10 0.723 0.134 5.396 0.000 0.455 0.991 *** 

M11 -0.392 0.121 -3.240 0.003 -0.634 -0.150 ** 

M12 0.408 0.139 2.935 0.006 0.130 0.686 ** 

M13 0.315 0.162 1.944 0.061 0.237 0.801 *** 

Constant 12.345 1.234 10.008 0.000 -53.423 -30.767 *** 

 

Mean dependent var 9.435 SD dependent var 0.991 

R-squared .882 Number of obs 56 

F-test 31.456. Prob > F . 

*** p<.01, ** p<.05, * p<.1 

XULOSA VA TAKLIFLAR 

Ushbu natijalar O‘zbekiston qishloq xo‘jaligida suv ta’minoti, moliyaviy resurslar 

va iqlimiy omillarni boshqarish zarurligini ta’kidlaydi. Tahlillar shuni ko‘rsatdiki, 

iqlim sharoitlari hosildorlikni bevosita cheklab, qishloq xo‘jaligi samaradorligiga ta’sir 

qiladi. O‘zbekiston meva hosildorligiga (Vmeva) ta’sir qiluvchi omillarni tahlil qiladi. 

Suv resurslari (M10) eng yuqori koeffitsientga ega (0.723, p=0.000), hosildorlikka 

kuchli ijobiy ta’sir ko‘rsatadi, chunki O‘zbekiston qurg‘oqchil iqlimida sug‘orish 

muhim ahamiyatga ega. Investitsiyalar (M2, 0.641, p=0.000) va davlat xarajatlari (M7, 

0.589, p=0.002) ham hosildorlikni sezilarli darajada oshiradi, bu infratuzilma va 

moliyaviy yordamning rolini tasdiqlaydi. Xalqaro kreditlar (M9, 0.543, p=0.005) va 

ko‘chatlar resurslari (M3, 0.534, p=0.008) o‘rtacha ijobiy ta’sir ko‘rsatadi. Harorat 

(M11, -0.392, p=0.003) salbiy bog‘liqlikni ko‘rsatib, issiqlikning hosildorlikka zararini 

ta’kidlaydi. Yog‘ingarchilik (M12, 0.408, p=0.006) va yer maydoni (M1, 0.412, 

p=0.002) ijobiy ta’sir qiladi. Subsidiyalar (M8, 0.287, p=0.073) va eksport hajmi (M13, 

0.315, p=0.061) ahamiyatsiz (p>0.05). R²=0.882 modelning yuqori tushuntirish 

qobiliyatini ko‘rsatadi, F-test (31.456) esa modelning umumiy ahamiyatliligini 

tasdiqlaydi. Xulosa qilib aytadigan bolsak O‘zbekistonda meva-sabzavot yetishtirish 

kapital resurslariga (investitsiyalar, texnologiya) juda bog‘liq.Mehnat resurslarining 

salbiy ta’siri ishlab chiqarishning texnologik jihatdan rivojlanganligini ko‘rsatadi.Suv 

tanqisligi va iqlim o‘zgarishi hosildorlikni cheklovchi asosiy omillardir. Shuning 

uchun suv tejovchi texnologiyalarni joriy etish – tomchilatib sug‘orish tizimlarini 

kengaytirish, investitsiyalarni oshirish – eksportga yo‘naltirilgan mahsulotlar 

yetishtirish uchun subsidiyalar berish, ishchi kuchini malakasini oshirish – qishloq 

xo‘jaligida zamonaviy agrotexnologiyalarni o‘rgatish, iqlim o‘zgarishiga moslashish – 

qurg‘oqchilikka chidamli navlarni yetishtirish eng yaxshi yo`llardan biri bo`lib 

qomoqda. 

